
He kōrero mai i te Heamana  
He wā ōna, i a au e hāereere ana hei Kaihautū i te Poari ā-Rohe o Ōrākei, 
ka kitea mai au e te tangata, ka pātai mai: he aha koe e mahi nā i tāu 
nā mahi? 

Tuatahi, he rawe katoa ki a au te tūhono atu ki te tangata, ki ngā pakihi 
pātata, ki ngā wāhi motuhake, ki ngā kaupapa mahi hoki e tuitui ana i 
ngā mea katoa. He rawe ki a au tō tātou kāinga. 

E waimarie ana tātou i tō tātou kāinga me tōna āhua whakamīharo, me 
ōna ara wātea – mai i ō tātou papa rēhia me ngā wāhi kākāriki ki ō tātou 
tāhuna, ki ngā roma, me ngā arawai; mai i te tauhokohoko me ngā ahumahi 
pātata ki ngā taiopenga tūmatanui me ngā huihuinga; mai i ngā whakahaere nui i te hapori, tae noa hoki 
ki ngā tūao takitahi e whakapakari nei i te ao o te noho ā-rarau pori. 

Tuarua, ka mutu, koinei pea te take nui katoa, kua mōhio au, ka taea ngā hua e whaitake ana, e tauawhi 
ana hoki, te urungi ahakoa ngā uauatanga kei te ara e whāia ana. Ka whaitake koe, nō reira e ū ana taku 
ngākau ki te whakapai ake i tēnei wāhi e kīia nei ko tō tātou kāinga. 

Kei te pūtake o ā mātou mahi ko te Mahere a te Poari ā-Rohe o Ōrākei – tā mātou tirohanga pae tawhiti 
hei ārahi i ngā whakapaunga pūtea, i ngā whakatau me ngā mahi tautoko. Ka whakaarahia ētahi pātai 
māmā engari he whakahirahia tonu: Kei te tino whaihua rānei tātou i ngā mea kei a tātou? He aha ngā 
āhuatanga hei whakapai ake? Me pēhea hoki tā tātou tuku koha ki tētahi wāhi e pēnei rawa ana tōna 
whakahirahira ki tōku whānau i ngā rā o mua, o muri ake nei hoki? 

 
 

Sarah Powrie 

Heamana, Te Poari ā-Rohe o Ōrākei  

He tirohanga whānui tēnei whakarāpopototanga ki te tauākī tono mō tā mātou Mahere Hukihuki a te Poari 
ā-Rohe o Ōrākei 2026. E akiaki ana mātou kia pānui koe i te mahere hukihuki katoa e wātea ana i 
akhaveyoursay.aucklandcouncil.govt.nz i te ipurangi, i ngā whare pukapuka tūmatanui me ngā pokapū 
ratonga a te kaunihera, ā, kia tukuna mai ō whakaaro i mua i a Tāite te 23 o Hūrae 2026. Ka āhei hoki te 
tuku whakaaro ā-kanohi mai ki tētahi o ā mātou taiopenga ā-rohe.  

Ngā huanga Māori, he huanga āhuarangi, 
me he huanga tautika 
E aro ana tēnei mahere a te poari ā-rohe ki ngā wāhi e rima e oti ai i ngā poari ā-rohe ngā whakatau, ka mutu, e 
nui katoa ai hoki pea te whakaawenga ki te rohe. E toru ngā āhuatanga ka whakaarohia mō ngā whakatau me 
ngā haumitanga katoa 

• Ngā huanga Māori 

• He huanga āhuarangi 

• He huanga tautika. 

Nā ēnei putanga i ārahi ngā take mātāmua o tēnei Mahere a te Poari ā-Rohe, ā, ka kitea puta noa i ngā wāhi 
arotahi e rima. 

Community 
Te hapori  
Ko ō tātou tāngata kei te pūtake o tō tātou hapori e hihiri ana, e tōnui ana hoki. 
Ka haumi te Poari ā-Rohe o Ōrākei ki ngā wāhi me ngā mahi kounga e tūhono mai 
 ai, e whai wāhi mai ai te hapori. 

Tā mātou Mahere 
Ngā whāinga mō ngā tau e toru 

• Te tuku kia puta i ngā hoa patui o te hapori ētahi hua pai mō ō tātou kainoho.  

• He pai ngā kōwhiringa ā-rohe mō te tākaro, mō te hākinakina me te whakangahau, ahakoa ki rō whare, ki 

waho rānei. 

• Ka tiakina, ka manaakitia paitia ngā papa rēhia me ngā hanga whaitake o te hapori. 

• E mōhio ana tō tātou hapori ki te ara whai wāhi atu, e nui ana tōna mōhio, ā, e whai hononga ana hoki ia. 

• He pakari, he whaihua hoki ngā hononga ki ngā mana whenua me ngā mātāwaka. 

Natural Environment 
Te taiao māori 
Ka whakapai ake, ka whakapūmau hoki mātou i tētahi taiao māori e manawaroa ana, 

e kaha nei hoki  te ora mō ngā whakatupuranga o Ōrākei ā muri ake nei. 

Tā mātou Mahere 
Ngā whāinga mō ngā tau e toru 

• Te whakaora, te whakamaru me te whakapiki ake i te kounga o te wai me ngā arawai. 

• Te whakapakari i te manawaroa o te hapori me te taiao. 

• Kua pakari ake ngā hononga i waenga i te kaunihera me te hapori hei painga mō te taiao. 

• Ka whakapiki tonuhia te ora o ngā wao, o ngā ngahere me ngā repo mō ngā whakatupuranga o muri ake 

nei. 

• Te whakapai ake i te whāomotanga o tō taiao moana me te takutai 

 

 

Built Environment 
Te taiao kua hangaia 
E pohewa ana te poari kia hihiri, kia whaihua hoki te taiao hanganga e whakaata ana i 

ngā hiahia me ngā wawata o te hapori.  

Tā mātou Mahere  
Ngā whāinga mō ngā tau e toru 

• Te whakatairanga i tētahi horanga tāone e hāngai ana ki te takiwā o te poari ā-rohe.  

• Te whakawhanake rawa hapori e hou ana hei whakatutuki i ngā hiahia o te taupori e panoni haere ana, e 

tipu haere ana hoki. 

• Ka whakatutuki ngā takiraha me ngā hanga whaitake ā-hapori i ngā hiahia o te taupori e tipu haere ana.  

Economic Development  
Te whanaketanga ā-ōhanga 
He pakihi whai hua, he pokapū ōhanga hoki ō Ōrākei e tautoko ana i ngā hapori e 

tōnui ana.  

Tā mātou Mahere 
Ngā whāinga mō ngā tau e toru 

• He pokapū pakihi, he pokapū pāpori hoki ngā pokapū tāone. 

• Te tautoko i ngā pakihi ā-rohe. 

• He māmā te hāereere i ngā pokapū tāone, he whaihua hoki ngā pokapū tāone. 

Transport 
Tūnuku 
Me whai pūnaha tūnuku a Ōrākei hei painga mō te katoa, kia ngāwari, kia haumaru 
hoki te haere puta noa i te takiwā o te poari ā-rohe, kia hono atu hoki ki ētahi atu 
wāhanga o Tāmaki Makaurau. 

 

Tā mātou Mahere  

Ngā whāinga mō ngā tau e toru 

• Te whakapakari i ngā hononga tūnuku e tūmatanui ana kia horopū, kia māmā te toro, kia māmā hoki te 

whakamahi. 

• Te tika o te tipu me te whakahaere i kōwhiringa tūnuku kē atu. 

• Te whakapai ake i te nekehanga o ngā hautaonga me ngā tāngata puta noa i tō tātou whatunga tūnuku. 

• Te whakapai ake i te haumaru o ngā rori me ngā tūāhanga tūnuku. 

Auckland Council disclaims any liability whatsoever in connection with any action taken in 
reliance of this document for any error, deficiency, flaw or omission contained in it. 
© 2026 Auckland Council, Ōrākei Local Board  

